
Ushbu tadqiqot 18 ta bemorda temir tanqisligi va megaloblastik gemapoez belgilarisiz 

qizil suyak iligi o'sishini ko'rsatdi. Sitomorfologik tadqiqotlar quyidagilarni ko'rsatdi: barcha 

eritroid hujayralarining soni 17,8±1,14% edi: eritroblastlar 0,8±0,001%, pronormotsitlar 

1,1±0,005%, bazofil normotsitlar 2,0±0,007%, polixromatofil normotsitlar 6,7±0,52%, oksifil 

normotsitlar 7,2±0,61%. 

Xulosa.  

Mielogramma ko'rsatkichlarida anemiyaning turli korinishlari farqlanadi, bu esa virusli 

etiologiyali jigar tsirrozi bilan anemiyani tashxislash va davolashning differentsial yondashuvida 

alohida ahamiyatga ega. Virusli etiologiyali jigar sirozi qizil suyak iligida gemositopoez 

jarayonida sezilarli o'zgarishlar bilan birga o'tdi. 

 

KORONAVIRUS BILAN KASALLANGAN BEMORLARDA MIOKARD 

INFARKTI KLINIK KECHISHINING O‘ZIGA XOSLIGINI O‘RGANISH 

Maxkamova M.M., Nurillayeva N.M. 

Toshkent tibbiyot akademiyasi 

 

Mavzuning dolzarbligi. Koronavirus pandemiyasi global salomatlik ko‘rsatkichlariga 

keskin salbiy ta’sir ko‘rsatdi. JSST ma’lumotlariga ko‘ra, dunyoning turli mintaqalarida 

koronavirus kasalligining yurak-qon tomir tizimi kasalliklari bilan asoratlanish xolatlari 2,7%-

33,2% gacha farqlanadi. Statistik ma’lumotlarga ko‘ra, COVID-19 bemorlarda kardiovaskulyar 

kasalliklar bilan asoratlanganda 22.7% bemorlarda og‘ir xolatlarga, 10.5% bemorlarda o‘limga 

sabab bo‘ladi. 

AQSH Milliy Biotexnologiya Markazi ma’lumotlariga ko‘ra pandemiya davrida  miokard 

infarkti tashxisi bilan gospitalizasiya qilingan bemorlar soni kamaygan. Bunga koronavirus 

fonida kasallik klinik belgilarining kech namoyon bo‘lishi va ko‘p xolatlarda erta muddatlarda 

o‘lim bilan yakunlanishi sabab qilib ko‘rsatilgan. Koronavirus kasalligi bilan og‘rigan 

bemorlarda kasallikning 1-5 kunlarida miokard infarkti rivojlanishi xavfi yuqori bo‘lib, ko‘plab 

bemorlarda bu xolat infarktga xos bulgan klinik belgilar namoyon bo‘lishisiz kechishi 

aniqlangan.  

Tadqiqotning maqsadi: Koronavirus bilan kasallangan bemorlarda miokard infarktini 

klinik kechishining o‘ziga xosligini o‘rganish va laborator- instrumental tekshirishlar asosida 

koronavirus bilan kasallanmagan bemorlarda miokard infarktining kechishi bilan taqqoslash.  

Tadqiqot materiallari va tekshiruv usullari: Tadqiqot mobaynida Toshkent tibbiyot 

akademiyasi Ko‘p tarmoqli klinikasi Kardioreanimasiya bo‘limida miokard infarkti tashxisi bilan 

davolanayotgan 40-70 yoshgacha bo‘lgan 107 nafar bemor kuzatildi. Klinik-laborator va 

instrumental taxlillar bevosita bemor stasionarda davolanishi vaqtida o‘tkazildi.  

Ilmiy va amaliy axamiyati: Koronavirus kasalligi fonida va asorati sifatida miokard 

infarktining rivojlanishi patomexanizmlari, klinik belgilarning namoyon bo‘lishi va laborator- 

instrumental o‘zgarishlarni o‘rganish va taxlil qilish kovid- assosirlangan miokard infarktini erta 

muddatlarda aniqlash va bemorlarga yordam ko‘rsatish tizimini islox qilish imkoniyatini beradi. 

Tadqiqot yangiligi: Birinchi martta koronavirus kasalligi  fonida yoki asorati sifatida 

miokard infarkti kechishining o‘ziga xosligini o‘rganiladi. 

Tadqiqot natijasi: Bemorlar 2 guruxga bo‘lindi. 1- gurux koronavirus fonida va asorati 

sifatida miokard infarkti bilan og‘rigan bemorlar (b=48), 2-gurux miokard infarkti bilan 

og‘rigan, koronavirus infeksiyasi tasdiqlanmagan bemorlar (b=59). 48 nafar bemordan 7 nafarida 

(14.6%) IgG musbatligi aniqlandi. 11 nafar bemorda (23%) o‘pkada ikki tomonlama 

pnevmoniya aniqlangan. Ikkala guruxdagi bemorlarda komorbid xolatlar uchrashi 

solishtirilganda, farqlar aniqlanmadi. Koronavirus fonida miokard infarkti kuzatilgan bemorlarda 

exokardiografiya tekshiruvi o‘tkazilganda, bemorlarda chap qorinchaning qon xaydash xajmi 

22.7-45% gacha pasaygani aniqlandi. Shuningdek, ushbu bemorlarda miokard infarktining 

asoratlari uchrashi 3 martta ko‘p ekanligi aniqlandi. Ayni vaqtda bu muammoni o‘rganish davom 

ettirilmoqda. 

Xulosa. Koronavirus kasalligi fonida yoki uning asorati sifatida O‘MI uchrash 

xolatlarining yuqoriligi, kasallikning yurak-qon tomir asoratlarini oldini olish, davo taktikasini 

mukammalashtirish va bemorlarga o‘z vaqtida tezkor yordamni tashkillashtirishni taqozo etadi. 

Bugungi kunda tadqiqot ishi davom etmoqda. 

 

QANDLI DIABETNING 2 TURI BILAN OG’RIGAN BEMORLARDA 

RETINOPATIYANING RIVOJLANISHIDA UGLEVODLAR ALMASHINUVINING 

ROLI 

Nuriddinova N.F., Qurbonova Z.Ch., Tairova G.B., Karimova A.A. 

Toshkent tibbiyot akademiyasi 

 

Bugungi kunda dunyoning ko’pgina mamlakatlarida qandli diabet (QD) 2 turi bilan 

kasallanganlarda ko'rish funksiyasini pasayishi, ko'rishni to'liq yo'qotishni oldini olishda 

samarali davolash va reabilitatsiya qilish bo'yicha tadqiqotlar olib borilmoqda. Bu 

tadqiqotlarning asosiy maqsadi QD ni erta aniqlash, davolash, bemorlarning ko’rish funksiyasi 

yomonlashuvi va to'liq ko'rlikni oldini olishni sog'liqni saqlash tizimi birlamchi bo'g'inidagi 

muassasalarda tashkillashtirishdan iborat. 

Tadqiqotning maqsadi. Klinik va laborator ko’rstkichlarga asoslanib, retinopatiya bilan 

asoratlangan qandli diabet 2 turi bo’lgan bemorlarga retinopatiya holatiga uglevod almashinuvi 

ko'rsatkichlarini ta'sirini baholash. 

Materiallar va usullar. Tadqiqot QD kasalligi davomiyligi 10-20 yildan oshmagan 24 ta 

bemorlarini o'z ichiga olgan. Ular orasida 12 (50%) nafar ayollar, 12 (50%) nafar erkaklar bor. 

Bemorlarning yoshi 37 dan 68 yoshgacha bo'lgan, o'rtacha yoshi 54,8±2,37 yil. Bemorlar 2 

guruhga bo'lingan (12 kishi - 24 asosiy guruhi, 12 bemor - 24 taqqoslash guruhi). Asosiy 

guruhdagi bemorlar kuniga bir marta fenofibrat (traykor 145 yoki Lipidex SR, 250 mg), nazorat 

guruhi bemorlari kuzatuv ostida edi. Qayta tekshirish 2 oy ichida bo'ldi. Har ikki guruhdagi 

bemorlarda dastlabki tashxis-jiddiy asoratlarsiz (gemoftalm, retinapatiya va boshqalar) 

proliferativ bo'lmagan; anti-VGF preparatlari yoki kristalli kortikosteroidlar qo'llanilmagan. 

Barcha bemorlarga dietaga rioya qilish va qon bosimi darajasini nazorat qilish tavsiya etilgan. 

Glikolizlangan gemoglobin (HbA1c) va viziometriya ma'lumotlari (ko'rish keskinligi) 

kabi bir qator biokimyoviy ko'rsatkichlar baholandi. 

Natijalar va munozaralar. Ko'rish keskinligining dinamikasini o'rganish shuni 

ko'rsatdiki, asosiy guruhda vizual funktsiyalar butun tadqiqot davomida ko'pchilik bemorlarda 

barqaror bo'lib qoldi, ko'rish keskinligi boshlang'ich (P>0,05) dan 0,02 dan ortiq emas, 

boshlang'ich ma'lumotlardan 0,1 – 0,2 (jadval. 2). 13 bemorlarda (18 ko'zlari) katarakt ishlab 

chiqdi, jarrohlik davolanishidan so'ng, ko'rish asl darajasiga qaytdi. 4-x bemorlarda (7-ko'zlarida) 

fundus holati yomonlashdi, proliferativ bo'lmagan boshqa DR ning preproliferativ shakliga o'tdi; 

uchta bemorda (3 ko'zlari) ko'zning birida engil makula shishishi kuzatildi. 

O'rtacha ko'rish keskinligi fenofibrat olmagan bemorlarning taqqoslash guruhida 0,2 ga 

kamaydi, bu dastlabki ma'lumotlarga va birinchi guruh ma'lumotlariga (P<0,01) nisbatan ancha 

past bo'lib, ko'rish buzilishi  0,3-0,5 edi. Bundan tashqari, asoratlar ham bor edi: 7- bemorlarda 

(8-ko'zlarida) diabetik makulyar shish paydo bo'ldi; 8 – bemorlarda (13 ko'zlari) qattiq 

ekssudatlar soni ortdi, vata shaklidagi o'choqlar va venoz anomaliyalar paydo bo'ldi-diabetik 

retinopatiyaning diabetik retinopati II ga o'tishi-qo'shimcha seanslar uchun lazer koagulyatsiyasi 

va intravitreal angiogenez inhibitorlarini talab qildi. 

Tadqiqot natijalari shuni ko'rsatdiki, karbongidrat metabolizmini tuzatish va diabetik 

retinopatiya, fenofibratlarning murakkablashgan QD bilan og'rigan bemorlarni tayinlash uchun 

bemorlarning dietasiga qat'iy rioya qilish retinopatiyaning rivojlanish jarayonini sekinlashtiradi. 

QISHLOQ XO’JALIGIDAN SAMARALI FOYDALANISHDA “SMART 

AGROCULTURE” DASTURINING O’RNI 

Xurramov Muxriddin Hasanovich 

Toshkent irrigatsiya va qishloq xo’jaligini mexanizatsiyalash muhandislari instituti 
 

 

Muammo. Bugungi kunda fermer va tomorqa maydonlari egalari ekin ekiladigan 

yerlardan samarali foydalanish uchun ularda aniq tavsiyalar yo‘qligi sababli samarali foydalanish 

ko‘rsatgichi past hisoblanadi. Buning oqibatida viloyatdagi yalpi ichki mahsulotlari kam bo‘lishi 

kuzatilmoqda. Bundan tashqari ekinlarni sug‘orishda suvdan noto‘g‘ri foydalanish oqibatida 

yildan yilga sug‘oriladigan, ya'ni ekin yetishtiriladigan maydonning meliorativ holati 

yomonlashuvi va unumdor yerlarni kamayib ketyotganligi kuzatilyapti. Ekinlarni ekish va tuproq 

bilan munosabatni yaxshilash bo‘yicha fermer va tomorqa yer egalarida Agrotexnik tadbirlarni 

amalga oshirish bo‘yicha aniq ilmiy asoslangan tushunchalar yo‘qligi, ekin hosildorligini tushib 

ketishiga olib kelmoqda. 

Yana bir katta kamchilik - lalmi yerlardan foydalanish masalasi. Lalmi yerlardan samarali 

foydalanish mumkinligi to‘g‘risida ma'lumotlarga ega emasligi va bu jarayon xozirgacha davom 

etishidir.  

Lalmi yerlardan foydalanishdagi asosiy kamchiliklar quyidagilardan iborat: 

- Eskirgan usullarni xozirgacha qo‘llab kelinishi; 

- Yer va suvga bo‘lgan munosabatning og‘ir ahvoldaligi; 

- Lalmi yerlardan foydalanishning innovatsion usullari ishlab chiqilmaganligi; 

- Qishloq xo‘jaligi mahsulotlarini yetishtirishda zamonaviy usulning qo‘llanilmasligi 

hamda mavjud suv va yer resurslaridan to‘g‘ri foydalanilmaslik; 

- Yalpi ichki mahsulotlarimizning o‘sish darajasi pasayganligi (9,4%-7,1%);  

- Dehqon va tomorqa egalari uchun ishonchli metodik qo‘llanmalarning mavjud emasligi 

va boshqalar.  

Yechim. “Aqlli qishloq xo‘jaligi” dasturi yordamida yerga nimani, qachon va qanday 

ekish kerakligi haqidagi ma'lumotni qo‘l telefoningiz yordamida qisqa vaqtda aniqlab olishingiz 

mumkin.  

Joylardan olingan ma'lumotga ko‘ra, ekkan edim yaxshi hosil bermadi, o‘tgan yili uni ekib 

yaxshi hosil olgandim degan gaplarga yechim sifatida bu dastur aynan qishloq xo‘jaligi 

mahsulotlarini yetishtirishda ilmiy asos va innovatsion usullarni integratsiyalashgan holda ishlab 

chiqishni rejalashtirishdan iborat. 

Dastur sizdan nimani talab qiladi: ekin maydoningiz qayerda joylashganligini (tuman, 

qishloq, mahalla) kiritsangiz yetarli? Sizga dastur nimalarni aniqlab beradi?  

- Qanday ekinlarni ekishingiz mumkin (eng samaralisi) 

- Qaysi ekinlarni ekish mumkin emas; 

- Ekinga qachon, qanday ishlov, qaysi o‘g‘it va miqdori, yig‘ishtirib olish usuli va 

muddati; 

- Siz tanlagan ekinni qaysi vaqtda ekish kerakligi; 

- Sug‘orish me'yorlari va ularni taqsimlanishini; 

- Tuproqni oziqlantirish muddatlarini; 

- Siz tanlagan ekin, ko‘chat, o‘simlik qanday munosabatni talab qilishini; 

- O‘simlikning bargini rasmga olish orqali  kasallikni aniqlab olishingiz mumkin bo‘ladi.  

Natija. Asosiy maqsadimiz qishloq xo‘jaligidagi barcha jarayonlarni oddiy tarzda 

birgalikda o‘rganib tezroq yangi qishloq xo‘jaligi texnologiyalari yordamida fermer, dehqon va 

tomorqa yer egalarining ekinlarini aqlli boshqarish usuli bilan o‘zgartirish. Bugungi shiddat bilan 

o‘sib borayotgan davrda eskiliklardan qochib yangi innovatsion, aniq va raqamli qishloq 

xo‘jaligini tezroq amalga oshirishdan iborat.  

http://reja.tdpu.uz/shaxsiyreja/groups/parollar/1197&35743

